	ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒ​ՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը

	Եզրակացություն

	1.
	Ֆինանսների նախարարության
28.05.2020թ. 
թիվ 01/8-3/7887-2020 գրություն


	Ուսումնասիրելով Ձեր 20.05.2020թ. N ԱԹ/06.3/10520-2020 գրությամբ ներկայացված «Հայաստանի Հանրապետության 2020 թվականի պետական բյուջեում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ), հայտնում ենք հետևյալը.

Առաջարկում ենք Նախագծի N 2 հավելվածով նախատեսված ՀՀ ԱՆ «Դատաբժշկական գիտագործնական կենտրոն» ՊՈԱԿ-ին՝ գազային քրոմատագրաֆիկ մասս սպեկտրաչափական համակարգի համար ֆինանսական միջոցները բյուջետային ծախսերի տնտեսագիտական դասակարգման «Ընթացիկ դրամաշնորհներ պետական հատվածի այլ մակարդակներին» հոդվածի փոխարեն հատկացնել «Կապիտալ դրամաշնորհներ պետական հատվածի այլ մակարդակներին» հոդվածով (Ընթացիկ ծախսեր, Դրամաշնորհներ, Կապիտալ դրամաշնորհներ պետական հատվածի այլ մակարդակներին, Կապիտալ դրամաշնորհներ պետական և համայնքային ոչ առևտրային կազմակերպություններին), ինչպես նաև 1099 Առողջության առաջնային պահպանում ծրագրի Արտահիվանդանոցային ծառայություններ տողի Խումբ սյունակում նշված 01 դասիչը փոխարինել 02 դասիչով:
	Առաջարկություններն ընդունվել են: 
Կատարվել են համապատասխան փոփոխություններ: 

	2. 
	Արդարադատության նախարարության

24.06.2020թ. 

Թիվ 01/27.0.01/13658-2020 գրություն


	1. «Հայաստանի Հանրապետության 2020 թվականի պետական բյուջեում, Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ վերնագիրն անհրաժեշտ է համապատասխանեցնել նախագծի 1-ին կետի դրույթներին՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:

2. Նախագծի 1-ին կետում «հավելվածներում» բառից առաջ անհրաժեշտ է հանել «6» թիվը՝ նկատի ունենալով այն հանգամանքը, որ նախագծին կից ներկայացված հավելվածներով Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման N 6 հավելվածում փոփոխություններ չեն նախատեսվում:
3. Նախագծի N 2 հավելվածում «ծրագրերի» բառից հետո անհրաժեշտ է լրացնել «միջոցառումների» բառը՝ նկատի ունենալով Հայաստանի Հանրապետության կառավարության 2019 թվականի դեկտեմբերի 26-ի N1919-Ն որոշման N 4 հավելվածի դրույթները:
	1. Դիտողությունն ընդունվել է, կատարվել է համապատասխան փոփոխություն:

2. Դիտողությունն ընդունվել է, կատարվել է համապատասխան փոփոխություն:

3. Դիտողությունն ընդունվել է, կատարվել է համապատասխան փոփոխություն:

